
նիւթ եւ անմահ>> բացատրութիւնը հակաւ
սութիւն մը չէ՞ ամէն ինչ նիւթի վերածող

Եղիայի համար:
Անհաւատ մը, բողոքող մըն է թէեւ իր

Աղօթ ք տիտղոսուած (Թէոդիկ. Ամէնուն
Տարեց. 1915. 240) երգին վերջին տան
մէջ, բայց <<Մեղայ>>ով մը զղջական ար-
տայայտութիւն կու տայ իր յանդուղն
մտածութեան.

Այլ... խի՛ց ականջդ, ո՜վ հրեշտակ.

Ոսկե՜րք եւ ոսկերք... Ո՜վ Եղեկիէլ...:
Երբ կեանքն ի կըմախ հանուր վերածուի,
Բարձրելոյն ի փոս ձայն պիտի հասնի.
<< Հասած է մեծ օրն, ե՛լ, կանգնէ՛, մեռե՛լ >:
Հրամանաց վերին ընդդէմ մի մեռել
Պիտի անսաստէ՜: Փայտ իր փակ ճաղի
Ցըցուումն երկնից դէմ ահե՜ղ տի կանգնի:
Յարութեա՜ն ընդդէմ յաւիտեան մեռել:
Փափուկ ըզդացմամբք սիրտ մը յար զեղուն,
Հանճար երկնաթռիչ իբր արծուի թռչուն,
Հըրատենչ մարմին թրթռուն իբրու քնար,
Զայն ապրեցընես փակ ի խուց փրտուն,
Կեանքն ողջոյն, Աստուած, հայր անագորոյն:
Հոտած դագաղս, արդ, քեզ յաւէտ բուրվառ:

Յանդուգն շեշտ կայ այս քերթուածին
մէջ, զայրացած հոգի մը, դառն ու կըր-

նախընտրէ մնալ յաւիտեան մեռել: Գուցէ
քոտ արտայայտութիւն մը, որ իր վերջին

այս խոկումը ունեցած ըլլայ, այդ տողերը
տողովը կը դառնայ նոյնիսկ հայհոյու-

գրած ատեն. բայց ինչ որ ստոյգ է՝ այս
թիւն: Եղիա կը պայքարի կեանքի վերա- մտքի

տողերը եւ նախընթացները ամբոխեալ
նորոգութեան գաղափարին դէմ: Յաւի_

մը հակասական արտայայտութիւն_
տեան մեռել մը ինքը լուսաւոր եւ նորոգ-

ներ են, ելած գրչէ մը՝ որ մերթ հաւա_
ուած մարմիններու երամին մէջ, եւ ին-

տաւոր
եւ
է, մերթ անհաւատ, մերթ ապըս-

չո՞ւ: Եղիա իսկ չի գիտեր թէ ինչո՞ւ կը ցոյցներ
տամբ մերթ հյու, բոլորն ալ ապաւ

ցանկայ այսպէս: Տժգոհ, յուսահատ, նութեան,
իր անհաւասարակշիռ իմացակաւ

լքուած, յաւէտ տառապած բանաստեղծն է դէն, եւ
որով տանջուած է ինքն ար-

ինքը, որ չունի հանգիստ բայց եթէ անէ- առած են
այդ հոգեկան տանջանքէն ծնունդ

ութեան մէջ: Յարութիւնը վերադարձ մըն հանքը եւ
թերաստուերներով լի իր անդու

է դէպի կեանքը, անշուշտ ոչ մարմնակաւ բանդագուշանքները:
նը. սակայն Եղիա յարութեան գաղափա-րին մէջ տեսնելով ցաւին վերսկսում ը, կը

Բազմավէպ 195%

Ես ըսեմ, դուն ո՜հ մի՛ լսեր.
Երկինքն յաւէտ գըտայ դատարկ. ...
Ունայն Աստուած, եւ ունայն սէր. ...

Մեղա՜յ Տէր:

Ըմբոստ յարութ-իւն ( կամ Բուրվառ -
Դագաղս. Թէոդիկ. Ամէնուն Տարեցոյցը.
1913. 16) ուրիշ երգ մըն է, ուր բանաւ
ստեղծը կ՝ըմբոստանայ մեռելներու յա-
րութեան գաղափարին դէմ.

(9) Հ. ՄԵՍՐՈՊ ՃԱՆԱՇԵԱՆ

1955

Ո Ի Ի ф Ա Ս Է Ռ
( 1822--8895 )

ԻՐ ԿԵԱՆՔՆ ՈՒ ԳՈՐԾԸ

(Շար. Բազմ. 1954, թիւ 11-12, էջ 272)

Փաստէօռի հանճարը տակաւին ուրիշ
բարիքներ եւս պիտի սփռէր մեզի օգտա-
կար շարք մը կենդանիներու ընտանիքին
մէջ: Հաւերը, խոզերը եւ շուներն ալ պիւ

տի օգտուէին անկէ:
Հաւերն ալ ենթակայ են մահացու հի-

ւանդութեան մը, որ հաւերու քոլեռայ կը
կոչուի:

Երբ այս հիւանդութիւնը բոյն դնէ հաւ=

նոցներու մէջ, անոնց բնակչութեան 90%
տոկոսը կը վարակուի ու կը մեռնի:

Հիւանդ հաւր իր կայտառութիւնը կը
կորսնցնէ, այլեւս ոչ կը քալէ եւ ոչ ալ իր
շրջապատովը կը հետաքրքրուի, ինքնիր
վրայ կծկուելով՝ փետուրները կը ցցէ,
գլուխը կը կախէ, աչքերը կը գոցէ ու խոր

թմբիրի մը մէջ կը թաղուի, որուն կը յա-
ջորդէ մահը: Փաստէօռ այս հիւանդու=

թիւնն ալ ուսումնասիրելով, կը յաջողէր
հիւանդ հաւերու արեան մէջ գտնել ախ-

տածին մանրէն, որուն միջոցով փրկարար
պատուաստն ալ կը պատրաստէր:

Խոզերն ալ ունէին իրենց մահացու հիւ
ւանդութիւնը՝ ռուժէ կոչուածը. Փաս-

տէօռ՝ անասնաբոյժի մը խնդրանքներուն
հետեւանք տալով, այս հիւանդութեան ալ
մանրէն ու պատուաստը կը գտնէր:

Փաստէօռի գիւտերը այնքան լայն հու

րիզոններ բացած էին, որ այլեւս զմայլելի
ներդաշնակութեամբ մը նորոյթները մէ-
կը միւսին կը յաջորդէին:

Մանրէներու գոյութիւնը քողազերծ-
ուելէ ետք, ամէնէն աւելի բժշկութիւնը
ներշնչուիլ սկսաւ Փաստէօռի գիւտերէն:

Նախ քան Փաստէօռ, մայրանոցներն ու
հիւանդանոցները, օգտակար հաստատու=

թիւններ ըլլալէ աւելի, կատարեալ սպան-

դանոցներ էին. հոն ապաստանողներէն

շատ քիչերուն վիճակուած էր ողջ առողջ

դուրս ելլել: Պարզապէս թարախի եւ փը-
տութեան մահացու որջեր էին, որոնք հա=

րիւր հազարաւոր մարդերու կեանքը կը
խլէին :

Մասնաւորապէս պատերազմներու ըն-

թացքին, հէգ վիրաւորները ճանճերու պէս

կը մեռնէին, այն աստիճանի՝ որ պատեւ

րաղմներու դաշտէն աւելի հիւանդանոցնե=

րու փտութ-իւնն էր որ կը փճացնէր բա-
նակներու զինուորական ոյժին մեծագոյն
մասը:

Այդ գոյավիճակին գլխաւոր պատաս-
խանատուները նոյնինքն բժիշկներն էին.
անոնք էին որ իրենց աղտոտ ձեռքերով ու

գործիքներով, առանց պահ մը իսկ տա
րակուսելու, մահացու մանրէներ կը փո-

խադրէին ու մահուան ամենահաւատարիմ

զինակիցները կը դառնային:
Փաստէօռ ահազանգը հնչեցնելով, բը-

ժիշկներն ու վիրաբոյժները իրենց թմբի-
րէն կարթնցնէր. անոր գիւտերովն ու ճի-
գերովն էր որ կը յայտնաբերուէր մանրէ-
ներու չարաբաստիկ գոյութիւնը. ան էր
որ կը սորվեցնէր բժիշկներուն, թէ ինչ-
պէս պէտք էին խնամել վէրք մը, թէ ինչ-
պէս վիրաբոյժը պէտք էր մաքրել իր ձեռ-
քերն ու գործիքները:

Փաստէօռով՝ նոր ու բեղնաւոր դարա
շրջան մը կը սկսէր բժշկութեան համար,

այլեւս շնորհիւ իր վարդապետութեան՝

կարելի կը դառնար, առանց վախի, հիւ
ւանդի մը փորը բանալ, անոր փորոտիքը
ժամերով տակն ու վրայ ընել, ամենաւ

յանդուգն գործողութիւններ կատարել:
Փաստէօռի քարոզած հականեխական

միջոցները կիրարկելով, կարելի կը դառ-
նար ճակատաբաց յայտարարել՝ թէ վի-
րաբոյժին ձեռքով բացուած ամենամեծ

վէրքն իսկ դատապարտուած էր եօթը
րէն գոցուելու, առանց կաթիլ միսկ թաւ
րախ արտադրելու:

Մեծահամբաւ անգղիացի վիրաբոյժ մը՝
Լիսթըռ, 1874-ին նամակ մը կը գրէր
Փաստէօռին, որուն պարունակութիւնը
այլեւս պատմութեան մաս կը կազմէ:

Մենք պիտի գոհանանք անկէ փոխ առնել
հետեւեալ գեղեցիկ հատուածը. << Թոյլ
տուէք ինձ, այս առիթէն օգտուելով, Ձեւ

զի սրտագին շնորհակալութիւններս յայտ-նել՝ Ձեր փայլուն պրպտումներովը, նե-
խումի մանրէներուն տեսութիւնը ապա
ցուցած ու ինձ սորվեցուցած ըլլալնուդ
համար: Անոր շնորհիւ՝ կարելի եղաւ ինձ
կիրարկել հականեխումի դրութիւնը: Եթէ
երբեք Էտիմպուրկ գալու առիթը ունե-
նաք, ինձ կը թուի թէ Ձեզի համար լա-ւագոյն վարձատրութիւնը պիտի ըլլայ՝
ականատես ըլլալ մեր հիւանդանոցին
մէջ, թէ ինչպիսի լայն սահմաններու
մէջ մարդկային ցեղը օգտուած է Ձերգիւտերէն: Պէտք կա՞յ ըսելու, թէ ո՜րքանմեծ գոհունակութիւն պիտի զգամ Ձեզի
ցուցնելով այն ամէնը՝ որ վիրաբուժու_
թիւնը Ձեզի կը պարտի >>:

Փաստէօռի կը պարտին իրենց կեանքը
անթիւ ու անհամար մայրեր. իրմէ առաջ
յղութիւնն ու ծննդաբերութիւնը սարսափ-
ազդեցիկ ահաւոր երեւոյթներ էին, որոնցհետեւանքով իգական սեռը բիւրաւոր
հեր կու տար:

զու
Փաստէօռ, ծննդաբերութիւններէ

յառաջ եկած բարդութիւնները
ետք

սիրելով, յաջողած էր ստուգել
ուսումնա_

հետեւանքն էին ստրեպտոկոկ
թէ՝ անոնք

համրիչի ձեւով խմբուած
կոչուած,

յութեանը: մանրէներու գու
Օր մը, այդ բարդութեանց մասին,մանկաբարձ մը այնպիսի

ղափարներ կը յայտնէր Բժշկական
արտառոց

Կաճաւ
գա-

ռի ամպիոնէն, որ Փաստէօռ չկրցաւ ինք-զինքը զսպել, տեղէն ցատկեց բացագան_չելով. < Ձեր ըսածներէն ոչ մէկն է ծնըն-

Բազմավէպ 1955

դականներու հիւանդութեանց պատճառը:
Բժշկութիւնն ու իր սպասարկուներն են որ
հիւանդութիւնը՝ հիւանդ կնոջմէ մը կը
փոխանցեն առողջին >>:

Բանախօսը զայրացած կը պատասխա-
նէր, թէ շատ կը տարակուսի որ երբ եւ
իցէ կարելի ըլլայ այդ հիւանդութեան
մանրէն գտնել:

Փաստէօռ գրատախտակին մօտենալով՝
ստրեպտոկոկ-ին ձեւը նկարելով կ աղաւ
ղակէր. <<Ահաւասիկ անոնց պատկերը>>:

Այս անգամ ալ Փաստէօռ չէր սխալած:Ան, հակառակ իր յառաջացած տարի--քին, վերջին բարիք մը, թանկադին կտակմը եւս ունէր նուիրելիք մարդկութեան:
Յաճախ առիթը ունեցած էր ականատես

ըլլալու կատղած շուներէ խածուած մար-
դոց ահաւոր տառապանքին եւ հոգեվար-
քին :

Պէտք էր ուսումնասիրել այդ հիւան-դութիւնը, պէտք էր անոր ալ դարմանմը, ճար մը գտնել: Փաստէօռ այդ հիււանդութիւնն ալ իր բեղնաւոր հանճա_
րին փորձարկութեանը կ՝ենթակէր:

Կարժէ որ նախ թռուցիկ ակնարկ մընետենք, մօտակայ անցեալին մէջ կատա-
ղութեան մասին տիրող գաղափարներունեւ կիրարկուած դարմանումներուն վրայ:

Նախ քան Փաստէօռ, հիւանդութեան
պատճառին մասին որոշ գաղափար մը գույութիւն չունէր: Միայն սա չափը յայտնիէր որ կատղած շուներն էին, որ մարդիկը
խածնելով հիւանդութիւն մը կը փոխան_
ցէին: Բացի ատկէ, մարդիկ գիտէին, թէկատղած շան լորձունքովն էր որ ախտաւ
ւորումը տեղի կունենար, եւ հիւանդու-թիւնը երեւան կերլէր շատ ուշ մօտաւուրապէս խածուածքէն ամիս մը ետք: Գա-լով դարմանումին՝ մէկը միւսէն աւելի
արտառոց միջոցներ կը գործածուէին, աւ
ռանց դրական որ եւ է օգուտի:

Հինուց ի վեր սովորութիւն դարձածէր, Հիւպէռ անունով սուրբի մը հրաշաւ
գործութեանը դիմել: Կատղած շունէ

խածուողները Պելճիքա կը փութային ու
կը դիմէին յայտնի վանականներու, որոնց

քով իբր թէ այդ սուրբին հագուստներէն
կտորներ կը գտնուէին : Քահանան, շունէ
խածուողին ճակտին վրայ փոքրիկ վէրք
մը բանալէ ետք, սուրբ Հիւպէռի գործա-
ծած կերպասէն թել մը կը դնէր:

Նոյնպէս մեծ կարեւորութիւն կու տաւ
յին ծովու լոգանքի բարերար ազդեցու-

թեանը, ինչպէս նաեւ ոստըէի պատեանի
փոշիով պատրաստուած ձուածեղին : Բայց
ամէնէն աւելի, տաք երկաթով կամ որոշ
դեղերու ազդեցութեամբ կատարուած
խարումն էր որ սովորաբար կ՝գտագործ-
ուէր:

Այս սնոտի դարմանումներու կողքին,
ինչպէս որ առիթը ունեցանք յիշատակե=

լու, կար ուրիշ մըն ալ՝ որ իր բարբարու
սութեամբը կը գերազանցէր միւսները:
Դարմանումէ աւելի՝ վայրագ բարքեր

էին, որոնց միջոցով ամենախժդուժ չար-
չարանքներու գնով կը մեռցնէին հէգ հիւ
ւանդը, անոր անդամները կտրտելով,
ներքնակներու տակ խեղդամահ ընելով:

Մեր մէջ ալ, գաւառները, կատղածը

սենեակի մը մէջ կ՝արգելափակէին, ու

լուսամուտէ մը վրան մոխիր կը թափէին,
մինչեւ մեռնիլը:

Ասոնք առասպելներ չեն այլ իրակաւ

նութիւններ, որոնք ի զօրու պէտք է ըլլա-
յին մինչեւ. 1810, նկատի ունենալով որ
բարեգութ անձ մը, այդ թուականին
ֆրանսական կառավարութեան կը դիմէր,
հետեւեալ առաջարկին օրէնքի կշռոյթ
տալու համար:

<<Մահուան պատիժով արգիլուած է
խեղդել, խեղդամահ ընել, անդամներու

երակները բանալով արիւնաքամ ընել
կամ ուրիշ որ եւ է ձեւով մեռցնել կատաւ

ղութենէ վարակուած մէկը > в
Ահա՛ թէ Փաստէօռ, 1880-ին, ինչպիսի

անհրապոյր տեսիլքով պարուրուած հիւ
ւանդութեան մը ուսումնասիրութեանն ու
դարմանումին կը լծուէր:

Յունուար-Փետրուար 23

Նախ՝ բարեկամ անասնաբոյժի մը կը
դիմէր, խնդրելով որ առաջին առիթով
իրեն տրամադրէ կատղած շուն մը:

Ճիշտ այդ օրերուն, բարեկամ բժիշկ մը
իրեն լուր կու տար որ կատաղութենէ վա=

րակուած երեխայ մը կը դարմանէր, ու
կ առաջարկէր միասին տեսնել այդ հիւ
ւանդը:

Հէգ երեխան, տեւականօրէն ջղային
գրգիռներու, կծկումներու, ցնցումներու,
գալարումներու եւ սարսափելի զառան-

ցանքներու ենթակայ էր:
Իր պոռչտուքներովն ու բարկութեան

նոպաներովը կը դղրդացնէր սենեակը, ու
հակառակ զինքը տառապեցնող բուռն պա=
պակին՝ կաթիլ մը ջուր իսկ չէր կրնար
կուլ տալ իր ծարաւը յագեցնելու համար:
Ահա այս ահաւոր տառապանքներուն մէջն

էր որ երեխան կը մեռնէր:
Փաստէօռ առիթէն օգտուելով, մեռած

երեխային լորձունքը ճագարներու կը ներ-

արկէր, անոնք 36 ժամէն կը մեռնէին, աւ
ռանց կատաղութեան որ եւ է նշան յայտ=
նաբերելու: Այս անգամ, այդ մեռած կեն-

դանիներուն շողի քը օգտագործելով,
դարձեալ ճագարներու կը ներարկէր, ա
սոնք ալ 36 ժամէն կը մեռնէին :

Այս փորձերու ընթացքին, իր բարեկամ
անասնաբոյժը կը յաջողէր կատղած շուն
մը տրամադրել:

Շունին վանդակը բանալով, կատղած

կենդանին բակը կը հանէր, ու վզին պա=
րանի հանգոյց մը նետել տալով անշար-

ժութեան մատնել կու տար: Փաստէօռ՝

ապակիէ բարակ ձող մը բերնին դրած, կը
մօտենար չունին, կը կքէր անոր վրայ, ու

այդ ձողովը կը ծծէր կենդանիին լոր-
ձունքը:

Այս տեսարանը որքան յուզիչ՝ նոյնքան

ալ տպաւորիչ էր իր վեհութեամբը. ան՝
պատկերալից կերպով կը մարմնացնէր եր-
կու մեծ ուժերու, հանճարին ու մահուան՝
ճակատ ճակատի բախումն ու անողոք

պայքարը:

© National Library of Armenia



24

Երբ շուրջինները Փաստէօռին դիտելկու տային թէ պէտք էր զգոյշ ըլլալ ուայդքան խիզախօրէն չվտանգել իր կեան-քը, ան անայլայլ կերպո:[ կը պատասխա-նէր. <<Ի՜նչ փոյթ, ճշմարիտ ու վեհ կեան_
քը՝ վտանգին մէջ ապրուածն է, զոհաբեւրութեան եւ բարի օրինակի կեանքն է որ
արգասաւոր կը դառնայ>>:

Փաստէօռ, վերոյիշեալ պայմաններունմէջ սրուակ մը լորձունք հաւաքելէ անմիւ
ջապէս ետքը ճագարներու ներարկումներընելու կը ձեռնարկէր:

Այս անգամ ալ, 36 ժամ չանցած,
լորն ալ կը մեռնէին: Կենդանիներուն վա-

բու
ղահաս մահը Փաստէօռի ուշադրութեանմասնաւոր առարկան կը դառնար: Անորզարմանք կը պատճառէր որ փորձի կեն-դանիները այդքան շուտով կը մեռնէին,մինչդեռ կատաղութիւնը՝ վարակումէն
ամիս մը ետքը երեւան ելլող հիւանդու-թիւն մըն էր:

Այս կէտը նկատի ունենալով, Փաստէօր
արդարացիօրէն կ՝եզրակացնէր, թէկենդանիներուն մահուան պատճառը

այդ
թէ կատաղութեան ժահըն էր,

ոչ
զապէս անոնց բերնին մէջ գտնուող

այլ պար-

լազան ու մահացու մանրէներու
այլ

թիւնը: ազդեցու-
Փաստէօո ստուգելու համար

համոզումը, առողջ մարդոց ու կենդանի_
իր այս

ներու լորձունքը կը ներարկէր ճագարնեւրու, որ այս պարագային ալ, կենդանիւները 36 ժամէն կը մեռնէին : Այսկատղած կենդանիներու արեան մէջ
անգամ,

կա-տաղութեան մանրէն կը փնտռէր,այս ուղղութեամբ թափած բայց
ապարդիւն կանցնէին : բոլոր ճիգերը

Փաստէօո խիստ
մ ոզումը կը

արդարօրէն այն հաւ
մանրէն անտեսանելի

գոյացնէր, թէ կատաղութեան

ըսել վիռիւս-ներու տեսակէն էր, որ է
նէր: Արդարեւ,

կարգին կը պատկաւ

այդ մանրէն տակաւին
ներկայիս մինչեւ իսկ,

եղած; տեսնել կարելի չէ

Բազմավէպ 195:
Փաստէօռի հանճարը պահ մը կանգկաանէր այս մեծ խոչընդոտին առջեւ:Ան ուշի ուշով կը զննէր կատաղութենէ

վարակուած մարդոց եւ կենդանիներու
ցուցադրած ախտային երեւոյթներն ուարտայայտութիւնները:

Պրկումները, գալարումները, շնչելու
դժուարութիւնները, ինչպէս նաեւ անդաւմալուծութեան երեւոյթները բացայայտկերպով ցոյց կու տային, թէ կատաղու-թեան անտեսանելի մանրէին ժահրը մաս-
նաւորապէս ջղային դրութեան վրայ էր
որ իր աւերները կը գործէր:

Որով, այս անգամ կը խորհէր ուղղակի
ջղային դրութեան մէջ փնտռել ախտածին
մանրէն: Դժբախտաբար հոդ ալ մանրէնկը բացակայէր:

Այլեւս Փաստէօռ բացարձակ համոզու-մը կը գոյացնէր - թէ կատաղութեան ման-րէն վիռիւս մըն է:
Այս համ ոզումին համընթաց, Փաստէօ_ռի համար նոյնքան անառարկելի երեւոյթմըն էր, թէ այդ մանրէն պէտք էր որ

ւանդներու ջղային դրութեան որ եւ է մէկ
հիւ

մասին մէջ գտնուէր:
Այս տեսակէտը ուղեցոյց առնելով,

կատաղութենէ մեռած շան մը ողնուղեղէնկտոր մը կառնէր, ու հականեխիչ ամէնտեսակի միջոցներ ձեռք առնելէ ետք, թուրացեալ ջուրի մէջ կը հալեցնէր:Ան կը խորհէր. թէ այդ լուծոյթը փու
խանակ կենդանիներուն մորթին տակ ներ-արկելու, եթէ ուղղակի անոնց ուղեղինմէջ ներմուծելու ըլլար, ախտաւորման եւ
ախտերեւման միջեւ գոյութիւն
երկարատեւ ժամանակամիջոցը -

ունեցող

տեւողութիւնը մէկ ամիս
որուն

կրճատել կարելի պիտի
է - զգալիօրէն

Փաստէօռ ըլլար:
այս միջոցը յանձնարարելովհանդերձ՝ խղճի խայթ կը զգար փորձիենթարկուելիք կենդանիներուն հանդէպ,ու անոր գործադրութիւնը իր աշակերտ_ներէն՝

Ան
Տոքթ. Ռուի կը յանձնէր:

չուզեց մինչեւ իսկ ներկայ գտնուիլ

այդ գործողութեան: Տոքթ. Ռու քանի մը
շուներ եւ ճագարներ քլոռոֆորմ-ով զգա-
յազուրկ ընելէ ետք, բարակ գործիքով մը
կը ծակէր անոնց գանկը, եւ ուղեղին մէջ
կը ներարկէր կատղած շան մը ողնուղեղին
լուծոյթը:

Փաստէօռ ի տես այդ խեղճ կենդանիւ
ներուն, չէր գիտեր թէ ինչպէս պէտք էր
արտայայտել անոնց հանդէպ զգացած
գութն ու երախտիքը: Մի առ մի կը շու
յէր, կը սիրէր, ու շաքարով եւ համեղ
կերակուրներով կը հոգար զանոնք:

Յանուն տառապող մարդկութեան, զիւ
տութեան եւ յառաջադիմութեան համար,
այդ կենդանիներուն պարտադրուած դրժ-

խեմ ճակատագիրը ներելի կը դառնար,
երբ պահ մը նկատի ունենանք այն մեծ
բարիքները, որ Փաստէօռ ու իր յաջորդ-
ները մատուցին ո՛չ միայն մարդկային ցե-
ղին, այլ նաեւ կենդանական աշխարհին
մէջ:

Անոնք նոխաղները դարձան, անմեղ ղու
հերը՝ որոնց շնորհիւ բիւրաւոր էակներու
կեանքը պիտի փրկուէր:

Այդ օրերուն, քիչ թէ շատ ամէն երկրէ,
Կենդանեաց Պաշտպան Ընկերութեանց
կողմէ բողոքի ձայներ կը բարձրանային,
ու Փաստէօռի դէմ նոր տեսակի խաչաւ
կրութիւն մը կը սկսէր:

Արդէն, ինչպէս որ տեսանք, Փաստէօռ՝
գուցէ ամէն մարդէ աւելի՝ կը տառապէր
խեղճ կենդանիներուն պարտադրուած ճա-
կատագրէն, բայց ստիպուած էր զսպել իր
յուղումը ու կատարել իր փորձերը, քանի
որ նպատակը կ՝արդարացնէր գործած-
ուած-միջոցը:

Այս մարզին մէջ, ինչպէս մարդկային
միւս բոլոր ձեռնարկներուն մէջ, անբըու
նաբարելի է յառաջադիմութեան պարտա-
դրած օրէնքը. քայլ մը դէպի լոյս կարեւ
նալ յառաջանալու համար՝ խարխափում_
ներու ընթացքին զոհեր պէտք է տալ՝ մի
միայն այդ անողոք օրէնքին գնովն է որ

Յունուար-Փետրուար 25

մարդիկ կրցած են իրենց լաւագոյն իտէ-
ալները իրականացնել:

Ուստի, գիտութեան այդ զոհերուն,
գութի եւ երախտիքի մեր պարտքը հաւ
տուցանելով հանդերձ, պարտինք ներու
ղամտութեամբ հետեւիլ Փաստէօռի հե=

տագայ մեծ փորձերուն, որոնք մարդկու=
թեան համար անսահման բարիքի մշտա-
հոս աղբիւրներ դարձան:

Փաստէօռի ենթադրութիւնը այս ան-
գամ ալ կ՝իրականանար. իրենց ուղեղէն
կատաղութեան ժահրով վարակուած կեն-
դանիները փոխանակ մէկ ամիսէն՝ առ ա
ռաւելն երկու շաբաթէն, եւ որոշ պարաւ
գաներու մէջ միայն եօթը օրէն, կատա-
ղութեան նշաններ ցոյց կու տային :

Այլեւս Փաստէօռ ուզածին չափ կատ-
ղած կենդանիներու հաւաքածոյ մը կազ-
մելու ի վիճակի կըլլար: Արդարեւ, պատ
կառելի թուով կատաղութենէ վարակ-
ուած շուներ եւ ճագարներ ունէր, որոնց-
մէ իւրաքանչիւրին մահուան օրը կանխաւ

իրեն յայտնի էր:
Կարգը եկած էր այդ ահաւոր հիւան-

դութեան դարմանը գտնելով՝ մարդկու=
թիւնը ազատել անոր պատուհասներէն:

Փաստէօռ՝ շարպոն-ին, հաւերու քոլեւ
ռա-յին եւ խոզերու հիւանդութեանց դար-
մանումին համար կիրարկած դրութիւնը
որդեգրելով, տրամաբանութեան եւ ողջ-
մըտութեան զմայլելի չաղկապումով ու
հետեւողութեամբ՝ կը լուծէր այդ հարցն
ալ:

Ան առաջին վայրկեանէն իսկ կը կռաւ
հէր, թէ կատաղութեան դարմանումին
գաղտնիքը պէտք էր պատուաստումին մէջ
փնտռել:

Ուստի, միւս հիւանդութիւններուն
պատուաստը պատրաստած ձեւով, օրը օ-
րին կատաղութենէ մեռած ճագարներու
ուղնուղեղովը ջրային լուծոյթներ պատ-
րաստելով, կը ձգէր որ օդին ազդեցութիւ-
նը կրելով կորսնցնեն իրենց մահացու ոյ=

ժը, եւ ժամանակի տեւողութեամբ՝ դառ
նային անվնաս:

Ահա այդ պայմաններուն տակ պատ-
րաստուած լուծոյթներովն էր որ կենդաւ
նիները պատուաստելէ ետք, կատղած շու=
նէ մը խածնել կու տար, կամ անոնց
ուղեղին մէջ կատաղութեան ժահրը կը
ներարկէր, կարենալ ստուգելու համար
պատուաստումին իրական արժէքն ու ար-

դիւնքը:
Ան պատուաստումը կը կատարէր հեւ

տեւեալ կերպով. առաջին օրը՝ 14 օր աւ
ռաջ կատաղութենէ մեռած ճագարի մը
ողնուղեղին լուծոյթը կը ներարկէր, եր-
կրորդ օրը՝ 13 օրուան լուծոյթ մը, իսկ
յաջորդ օրերուն՝ աստիճանաբար աւելի
թունաւոր լուծոյթներ կը գործածէր,
մինչեւ որ վերջին օրը՝ կատաղութենէն
նոյն օրն իսկ մեռած ճագարի մը ողնուղեւ
ղին լուծոյթը ներարկէր:

Փաստէօռի բոլոր ակնկալութիւնները
կատարեալ յաջողութեամբ կ՝իրականա-
նային Փորձի ենթակայ կենդանիներէն
ոչ մէկը կը մեռնէր, եւ ոչ իսկ կատաղու-

թեան նշաններ ցոյց կու տար:
Վերջապէս պարտուած կարելի էր հաւ

մարիլ կատաղութիւնը: Այդ օրերուն
Փաստէօռի հոգին անխառն ուրախու-
թեամբ կը զեղուր:

Ան կը հրապարակէր իր զգայացունց
գիւտը, ու կառ ավարութենէն կը խնդրէր
որ հաճի յանձնախումբ մը նշանակելով,
ստուգել զայն:

Հանրային Կրթութեան նախարարու-
թիւնը սիրով ընդ առաջ կերթար այդ աւռաջարկին, ու ականաւոր գիտնականներէ
բաղկացած քննիչներու կը յանձնէր եղեւլութեան ստուգումը:

Փաստէօռ, 1 Յունիս 1884-ին քննիչյանձնախումբին ներկայութեանը, կատա_ղութենէ մեռած շան մը ողնուղեղով կըվարակէր չորս շուներ եւ չորս ճազար-ներ, ուղեղային ներարկումներով:
Այդ չորս շուներէն եւ չորս ճագարնեւ

րէն երկուական հատ կանխաւ Փաստէօռի
կողմէ պատուաստուած եւ ախտազերծ եւ
ղած էին, իսկ մնացեալները՝ ոչ մէկ դար-
մանումի ենթարկուած էին:

Փաստէօռ այս անգամ ալ պատգամելով
հետեւեալ գուշակութիւնը կ ընէր.

<<Չպատուաստուած երկու շուներն ու
ճագարները մօտաւորապէս 12-15 օրէն
կատաղութենէ պիտի վարակուին, իսկ
ախտազերծ եղողները՝ պիտի չվարակ-
ուին >:

Փաստէօռի այս յայտարարութիւնը ոչ
սնոտի յաւակնութիւն էր եւ ոչ ալ ենթաւ
դրութիւն, այլ գիտական անառարկելի
ճշմարտութիւն: Արդարեւ, երկու ճագար-
ները՝ 14 օրէն, իսկ երկու շուներն ալ՝ 17
օրէն կը կատղէին, մինչդեռ միւսները՝
ախտազերծ կը մնային:

Քննիչները հետեւեալ տեղեկագիրը
կ՝ ուղղէին Հանրային Կրթութեան նախաւ
րարութեան. << Ձեր տրամադրութեան
տակ կը դնենք այս վկայագիրը, որպէսզի
պարոն Փաստէօռ իրաւասու ըլլայ զայն
օգտագործելու Կոպենհակի Միջազգային
գիտական համաժողովին առջեւ ընելիք
զեկուցման ընթացքին՝ պարզաբանելու
համար իր ձեռք բերած սքանչելի ար-

դիւնքները, որոնք մեծապէս պատիւ կը
բերեն ֆրանսական գիտութեան ու
մարդկութեան երախտագիտութենէն բըղ-խող նոր տիտղոս մըն ալ կը յաւելուն
Փաստէօռի անուանը >>: Իրապէս ալ,
ֆրանսական գիտութիւնն ու Փաստէօռ,
աննախընթաց փայլով կը փառաւորուէին
այդ ժողովին մէջ:

Փաստէօռի կատարած փորձերը եւ
պրպտումները այն աստիճանի ընդարձակ-
ուած ու ծաւալ ստացած էին, որ այլեւս
կենսական պահանջ մը դարձած էր յար-
մար չէնքի մը գոյութիւնը, կարենալ պա--
տըսպարելու համար բազմաթիւ շուներն
ու փորձի կենդանիները:

Փաստէօռ մեծ դժուարութեամբ կը յա-ջողէր տիրանալ երեսի վրայ լքուած դըղ-

եակի մը: Խնդիրը՝ չէնք մը գտնելէն աւեւ

լի ժողովուրդին ընդդիմութիւնն էր, որ

արգելք կը հանդիսանար Փաստէօռի ձեռ-
նարկին: Բոլորն ալ կը սարսափէին Փաս_

տէօռի կատղած շուներու դրացնութենէն,
ու պէսպէս խոչընդոտներով կ՝արգիլէին
անոնց տեղաւորումը:

Փաստէօռի հոգին ուրիշ մտահոգութեւ
նէ մը եւս կը փոթորկէր: Մինչեւ հիմա

կատարած բոլոր փորձերուն ենթականե--

րը՝ կենդանիներ էին, արդեօք ներելի՞ էր
իր նոր գիւտովը կատղած շուներէ խած-
ուած մարդիկն ալ դարմանել:

Անոր համար ահաւոր մղձաւանջ մը կը
դառնար այս մտահոգութիւնը, ու մի մի-
այն անբացատրելի մտային ու հ ոդեկան

երկունքի մը տառապանքովը, կը յաջողէր

լուծել այս հարցն ալ:
Փաստէօռ այս մասին հետեւեալ խոր-

հըրդածութիւնները կ ընէր. << Որչափ ալ

որ բազմաթիւ օրինակներով ճոխացնելու

ըլլամ շուներուն պատուաստումով կատաւ
ղութենէն ախտազերծումը, ինձ կը թուի,
թէ ձեռքս պիտի դողդղայ, երբ առիթը
ներկայանալու ըլլայ մարդկային էակի մը
վրայ գայն ներարկելու>>: Պահ մը իր զգա-
յուն խղճի խայթը հանդարտեցնելու հա-

մար, խորհեցաւ մահապարտներու վրայ
կատարել իր սկզբնական փորձերը, պայ-
մանաւ որ եթէ ախտազերծումը իրապէս
յաջողելու ըլլար՝ դատապարտեալը փըր-
կուէր իր պատիժէն:

Արդարութեան ջերմեռանդ խնկարկու-
ները համամիտ չգտնուելով այս առաջար-

կին, մերժեցին զայն:
Մահապարտի մը փոխարէն, 6 Յուլիս

1885-ին, օր մը առաջ կատղած շունէ մը
խածուած Ժողէֆ Մէյսթըր անունով ալ--
զասցի ինը տարեկան տղեկ մը կը ներկա-

յանար իրեն, մօրը ընկերակցութեամբ:
Դպրոց գացած ատենը, կատղած չուն մը
վրան յարձակելով, ղայն գետին տապաւ
լելէ ետք, բազմաթիւ տեղերէ խածած էր:

Մայր ու տղայ, յոյսերնին Փաստէօռի վը-

րայ դրած, փութով եկած մեծ գիտնակա-

նին դուռը ափ առած էին:
Հակառակ իր տարիքին պարտադրած

անմեղութեանը, մահապարտ մըն ալ սա
Մէյսթըրն էր: Ան դատապարտուած էր
ամիսէ մը մեռնելու, ոչ թէ քաղաքակըր-

թութեան հնարած արագաշարժ մեքենա-

յին հնձող հարուածին տակ, այլ մահերու

ամենախժդուժէն ծնունդ առնող գալաւ
րումներու եւ պրկումներու առթած պէս_

պիսի չարչարանքներու արհաւիրքներէն

ուժասպառ եղած:
Բնութիւնը պիտի ըլլար աւելի անողոք

քան մարդիկ, մահապարտին պիտի դրժէր
մինչեւ իսկ վերջին փափաքը կատարելու
իրաւունքը՝ զլանալով պապակը յագեցնող

պուտ մը ջուրը, ու ան պիտի բաժնուէր

այս աշխարհէն ումպ մը ջուրի կարօտովը

հրակէզ:
Երկրագունդին վրայ միակ մարդ մը

կար, բարի ու ծերուկ դատաւոր մը, որ
կարող էր Մէյսթըրը փրկել այդ դժոխաւ
յին տառապանքներու արհաւիրքներէն...3
Այդ մարդը՝ Փաստէօռն էր:

Ան էր որ իր կենացը գնով, հետապըն-

դած ու գտած էր փոքրիկ Մէյսթըրի կեան-

քին համրուած օրերը խամրեցնող ահաւ

Լոր թոյնը: Այդ ծերուկն էր որ մարդկու=

թեան անողոք թշնամիներէն մին իր որջին

մէջ իսկ գտնելէ ետք, ճակատ ճակատի

պայքարելով ու կռուելով, գետնաքարշ

գետին տապալած, զինաթափ ըրած, ու
իրմէ խլած զէնքերովն իսկ, շղթայակապ

ընելէ ետք, ընտելացուցած ու անվնաս

դարձուցած էր զայն:
Միթէ այդ բարի մարդը կրնա՞ր մերժել

իր աջակցութիւնը խեղճ Մէյսթըրի, կըր-
նա՞ր որ եւ է առարկութեամբ խոյս տալ
տագնապահար մօր մը աղերսանքներէն:
Մայր ու տղայ Ալզասէն վազելով եկած,
ու այժմ՝ գութ ու փրկութիւն կաղեր-
սէին:

28 Բազմավէպ

Պահեր կան, որոնց ընթացքին մէկ հաւ
տիկ մարդու մը կեանքը ա՜յնքան արժէ-
քաւոր ու թանկագին կը դառնայ հաւ
մայն մարդկութիւնը իր գոյութիւնն իսկ
կը վտանգէ զայն փրկելու համար. պա-
հեր ալ կան՝ ուր մարդկային ցեղը, կար-
ծես զանգուածօրէն զգայազուրկ դարձած՝
լռութեան ու անշարժութեան մէջ քարաւ
ցած՝ անտարբերութեամբ, եւ երբեմն ալ
հաճոյքով կը դիտէ բազմահազար մարդոց
խողխողումը, առանց ձեռք կարկառելու,
առանց քայլ մը իսկ յառաջանալու:

Տարօրինակ է մարդկային կեանքի գը-
նահատանքը. ան իր ելեւէջները ունի,
ինչպէս սակարանը մէկ օրէն միւսը ան-
մատչելի դառնալու աստիճան կը սղէ, ու
վայրկեան մը ետք ա՛յնքան արժէքը կը
կորսնցնէ որ զերոյի կը հաւասարի:

Վերջապէս ո՞վ էր Մէյսթըր. աղքատ
ու խեղճուկ ընտանիքի մը զաւակը, կա-
տաղութեան զոհ գացած բազմահազարնեւ
րէն մէկը, անոնցմէ՝ որ հազիւ արեւուն
լոյսը տեսած՝ զոհ կերթան պատահակաւ
նութեան:

Միթէ կենդանիներու վրայ կատարուած
բազմաթիւ դրական փորձերէ ետք, ներեւ
լի չէ՞ր առանց խղճահարութեան այս մա_
նուկին ալ կիրարկել Փաստէօռի գիւտը:
Նա մանաւանդ որ փրկութեան միակ յոյսն
ու ապաւէնն էր պատուաստումը:

Ահա այս խորհրդածութիւններուն լա
րուցած փոթորիկին մէջն էր որ կալեկու
ծէր Փաստէօռի հոգին:

Նախ քան որ եւ է որոշումի մը յանգիւ
լը, ան պէտքը զգաց առանձնանալ իր
խցիկին մէջ, ու երկար հսկումէ մը ետք,
մնաց, նոյնքան անորոշ՝ որքան իր հոգեւ
կան երկանցը սկիզբը:

Ճիշտ էր, փրկութեան ուրիշ յոյս չկար
փոքրիկ Մէյսթըրի համար, բայց անակըն-
կալներով լի է բժշկութիւնը. կրնար պա-տահիլ որ կենդանիներուն ախտազերծու=
մը ապահովող պատուաստը չյաջողէր

մարդերու քով, ու մինչեւ իսկ վատթաւ
րացնէր դրութիւնը: Բացի այս նկատու-
մէն, ուրիշ պարագայ մըն ալ կար որ
սաստիկ կերպով կը խռովէր Փաստէօռի
հոգին:

Փաստէօռ հիւանդին տարիքը նկատի
ունենալով, իր հոգեկան տագնապը կը
տասնապատկուէր, որովհետեւ այս գիտ-
նականին համար երեխան կատարեալ սըր-
բութիւն մըն էր, որուն մասին հետեւեալ
կերպով կ՝արտայայտուէր . << Երբ երեւ
խայի մը կը մօտենամ, ան ինծի երկու
տարբեր զգացումներ կը ներշնչէ, ներկաւ
յին համար՝ գուրգուրանք, իսկ ապագաւ
յին համար՝ իր ըլլալիքին յարգանքը >>:

Իրապէս ալ Փաստէօռ կը պաշտէր երեւ
խաները, իր գուրգուրանքովն ու նուէր_
ներովը միշտ սիրցնել գիտէր ինքղինքը
անոնցմէ:

Փաստէօռ՝ սիրոյ, գութի եւ անորոշու-
թեան զգացումէն խթանուած՝ կը դիմէր
երկու ականաւոր բժիշկներու խորհուր=
դին:

Անոնցմէ մէկը՝ տոքթ. Կռանշէն էր,
միւսը՝ պրոֆ. Վիւլբեանը: Այս երկու
պարկեշտ գիտնականները Մէյսթըրի պա-
րագան ուշի ուշով քննելէ ետք, առանց
տատամսումի կը քաջալերէին Փաստէօռը
որ անմիջապէս պատուաստումի սկսի:
Նոյն երեկոյեան, Փաստէօռ սարսափահար
եղած, կը համբուրէր փոքրիկ հիւանդը,
ու կը ներարկէր ողնուղեղի լուծոյթը...:
Մինչեւ վերջին ներարկումը փոքրիկ հի-
Լանդը անհանգստութեան ոչ մէկ նշան
ցոյց կու տար в Արդեօք անվտանգ պիտի
անցնէ՞ր սա վերջինն ալ. ... ամենաթու-
նաւորը:

Փաստէօո իր կեանքին գերագոյն պա-
հերէն մէկը կ՝ ապրէր այդ օրը: Տասը օրէ
ի վեր ո՛չ կանոնաւոր սնունդ կառնէր եւ
ոչ ալ կը քնանար, իսկ վերջին ներարկման
օրը՝ իր ջղագրգռութիւնը գագաթնակէ-
տին կը հասնէր:

Ան իր խցիկը քաշուելով հետեւեալը կը
գրէր իր զաւկին. << Հաւանական է որ այս
պահուս դարուս բժշկական ամենամեծ

դէպքերէն մէկը տեղի կունենայ, եւ պիտի

ցաւիս որ ականատեսը չես >: Օրերը

կ անցնէին անվրդով. Փաստէօռ քաջալեր-
ուած այս գոյավիճակէն՝ Յուլիս 16-ին,
առ ի զգուշութիւն, յաւելեալ ներարկում

մը եւս կընէր: Երեխան անձամբ կերա-

կրելէ ետք, գայն կը յանձնէր պրոֆ.
Կռանշէի խնամքներուն, ու մօտակայ գիւղ
մը կը մեկնէր, իր գրգռուած ջիղերը հան_

դարտեցնելու համար:

Հիւանդին բարի լուրերը օրը օրին կը
հաղորդուէին Փաստէօռի, ամէն ինչ կա-

նոնաւոր կ ընթանար: Յուլիս 27-ին Մէյս-

թըր մօրը հետ ծննդավայրը կը վերադառ-

նար:
Մէյսթըրի բուժումը առաջին փաստը

կը հանդիսանար, թէ կատաղութիւնը այլ
եւս պարտուած էր:

Այդ օրէն մինչեւ ներկայիս՝ դարմա-

նումի դրութիւնը կը մնայ անփոփոխ: Սե-

րունդէ սերունդ, հազարաւոր Մէյսթըր-
ներ կու գան ու կերթան, ու անոնց կեան--

քը կը փրկուի շնորհիւ աշխարհիս չորս

կողմը սփռուած փաստէօռեան հաստա-

տութիւններուն:
Փաստէօռի ձեռքով դարմանուած եր-

կրորդ հիւանդը Ժիւբիյ անունով 15 տա-

րեկան հովիւ մըն էր:
Իրմէ աւելի փոքր ուրիշ հինգ ընկերնեւ

րով ոչխարները արածած պահուն, կը
տեսնէր լորձունքը բերնէն վազող խոչոր

շուն մը, որ արագօրէն եւ վճռականօրէն

դէպի իրենց կ՝ուղղուէր:
Ժիւբիյ քաջաբար առաջ նետուելով կը

դիմաւորէր կատղած կենդանին, մահու

եւ կենաց գիրկընդխառնումի մը ընթաց-
քին բազմաթիւ ծանր խածուածքներ կը
ստանար, եւ արիւնթաթախ վիճակի մէջ՝
կը յաջողէր ոչ միայն ընկերներուն պատ-

ուար հանդիսանալ, այլ նաեւ կը խեղդէր
գազանը:

Այս քաջ հովիւն ալ Փաստէօռի կը դիւ
մէր դարմանուելու համար: Մէյսթըրի
դարմանուելէն ի վեր երեք ամիս անցած

ըլլալուն, Փաստէօռ այլեւս առանց մտա-

հոգութեան կը դարմանէր ու կը փրկէր
Ժիւբիյն ալ: Այլեւս ամբողջ աշխարհի

ծանօթ էր Փաստէօռի գիւտը:
Հեռաւոր Ռուսաստանէն, ու մինչեւ իսկ

Ամերիկայէն բազմաթիւ հիւանդներ կու

գային դարմանուելու համար:
Այս պայմաններուն մէջ շատ պարզ էր

որ իր տրամադրութեան տակ գտնուած

չէնքն ու կազմուածքը անբաւական պիտի
հանդիսանային գոհացում տալու համար

յարաճուն դիմումներուն, որով Փաստէօռ

կորոշէր հանրային երախտիքին դիմել,
կառուցանելու համար երկար տարիներէ ի
վեր երազած գիտական հաստատութիւնը,

որուն արդարօրէն իր անունը պիտի տըր-
ուէր:

Գիտութեան ու Բժշկական Կաճառները

ոգեւորուած Փաստէօռի վերջին մեծ գիւ-

տէն, նախաձեռնարկ կը հանդիսանային

այդ գեղեցիկ գաղափարին իրագործման,
ու յանձնախումբ մը կազմելով՝ դիմում

կ ընէին համայն մարդկութեան խղճին:

Լիաբուռն ու սրտաբուխ կերպով կը
տեղային նուիրատուութիւնները ամէն

կողմէ, ու կարճատեւ ժամանակի մ՝ըն-

թացքին կը հաւաքուէր 2-586-680 ֆրան_

քի պատկառելի գումար մը, որուն 200
հաղար ֆրանքը ֆրանսական կառավարու=

թեան նպաստն էր, իսկ մնացեալը ամէն

ազգի եւ ամէն դասակարգի մարդոց սրտէն

բղխած նուէրներովը կը գոյանար:

Իրենց նիւթական բաժինը կը բերէին՝
Ռուսիոյ ցարը, Պրազիլիոյ կայսրը, Պոլ-

սոյ սուլթանը եւ շատ մը ուրիշ օտարաղ-
գի նուիրատուներ: Փաստէօռեան հաստա-

տութեան ամբողջական շինութիւնը պիտի
արժէր 1-563-786 ֆրանք, որով մէկ մի-

լիոնէ աւելի գումար մը տրամադրելի կը
մնար, շարունակելու համար հետագայի
գիտական պրպտումները:

Փաստէօռ, Ռու, Շամպեռլան ալ իրենց
կարգին, այդ ձեռնարկին կը յատկացնէին
զանազան պատուաստներու գործածութեւ
նէն գոյացած գումարները, օժտելով այս
պէս իրենց հաստատութիւնը պահեստի
պատկառելի գումարով մը, որ պիտի
պաստէր Ռուի կողմանէ՝ կեղծմաշկի
պատուաստը գտնելու, Իէրսէնի կողմէ՝
ժանտախտին մանրէն երեւան հանելու,
Մէչնիքոֆի կողմէ՝ արեան ճերմակ գըն-
դիկներու պահապանի դերը ճշդելու, եւ
այլն:

Այդ գիտական տաճարին կառուցումէն
ետք բացման օրը՝ Փաստէօռ իր խօսքը
այդ հաստատութեան յանձնախումբին
նախագահին՝ Ժոզէֆ Պերթրանի ուղղեւ
լով կըսէր. << Կառուցուեցաւ վերջապէս
այն մեծ չէնքը, որուն շինութեան համար
գործածուած քարերէն կարելի է ըսել
չկայ մէկ հատը, որ չըլլայ նիւթականաւ
ցած խորհրդանիշը սրտաբուղխ մտածումի
մը : Ամէն տեսակի առաքինութիւնները
իրենց բաժինը բերած են կանգնելու հաւ
մար աշխատութեան այս սրբավայրը>>:

<< Աւա՜ղ, դառնագոյն մելամաղձոտու=
թեամբ համակուած ներս կը մտնեմ այդ
տեղ, ժամանակին ազդեցութենէն պար-
տըւած մարդու մը հանգամանքով, որչունի այլեւս իր բոլորտիքը իր դաստիաւ
րակներէն ոչ մէկը, եւ ոչ իսկ իր պայ-
քարի ընկերներէն՝ Տիւման, Պուլէյը, Фоլ
Պեռը եւ Վիւլբեանը: Այն Վիւլբեանը, որձեզի հետ, սիրելի Կռանչէ, սկիզբի օրեւ
րու խորհրդատուն կը հանդիսանար, ինչ-
պէս նաեւ ամենահաւատաւոր ու ամենա_
կորովի պաշտպանը կարգ ու կանոնով
հետապնդուած պրպտումներու>>:

<<Որքան ալ որ դառնակսկիծ վշտով հա-
մակուած եմ յայտարարելու, թէ այլեւս
չկան անոնք՝ որ արիաբար մասնակից եւ

ղան բոլոր այն վիճաբանութիւններուն,
որոնք երբեք ես չյարուցի, այլ թիրախը
հանդիսացայ, որքան ալ որ անոնք այլեւս
վիճակի չեն լսելու թէ ինչե՜ր կը պար-
տիմ իրենց խորհուրդներուն եւ աջակցու-

թեանը, եւ որքան ալ որ իրենց բացակաւ
յութենէն զգացած թախիծս նուազ բուռն
չէ իրենց մահուան յաջորդ օրը զգացաւծէս, դոնէ այն մխիթարութիւնը ունիմ,
խորհելով թէ՝ այն ամէնը որ միասնաբար
պաշտպանեցինք՝ պիտի չկորսուի > :

Փաստէօռ շարունակելով իր խօսքը, որ
ապագային փոխանցուելիք տեսակ մը կը-
տակ էր, կը յարէր. << Սիրելի գործակից-
ներս, անվթար պահեցէք այն ոգեւորու=

թիւնը, որմէ համակուեցաք առաջին ժաւ
մէն իսկ, բայց անոր անբաժան մէկ
ընկերը նկատեցէք երեւոյթներուն խստաւ
բարոյ ստուգումը: Մի՛ հրապարակէք բան
մը, որ կարելի չըլլայ պարզօրէն եւ վըճ-
ռականօրէն ապացուցանել > :

<<Քննադատական ոգիին պաշտամունքը
ունեցէք: Առանձինն՝ ոչ գաղափարներու
բեղնաւորիչ մըն է եւ ոչ ալ մեծ ձեռ-
նարկներու խթանող մը: Բայց առանց
անոր ալ՝ ամէն ինչ դիւրաբեկ է: Միշտ
անոր վիճակուած է վերջին խօսքը: Այս
պահանջս, որ դուք ալ պիտի բանաձեւէք
ձեր պատրաստելիք սերունդին, գիւտարաւ
րին կողմէ գործադրուելիք ամենադժուաւ
րին բանն է>>:

<<Հաւատացած ըլլալ թէ գիտական կա=
րեւոր գիւտ մը կատարած էք, զայն հրա-
պարակելու տենդէն համակուած ըլլալովհանդերձ, զսպել ձեզ օրեր, շաբաթներ,եւ երբեմն ալ տարիներ շարունակ պայքարմղելով դուք ձեզի դէմ, ճգնիլ կործանելձեր անձնական փորձերու վաւերականու=

թիւնը, եւ ձեր գիւտը հանրութեան սեւ
փականութիւնը դարձնել միայն այն
տեն՝ երբ սպառած կ ըլլաք անոր հակաւ
դրուելիք ամէն տեսակի վարկածները.
ահա ա՛յս գործելակերպն է որ դժուարինձեռնարկ մըն է>>:

<<Բայց ա՜յդքան ճիգերէ ետք, երբ մէ-
կը կը տիրանայ բացարձակ ստուգու=
թեան, ան կ՝ըմբոշխնէ մարդկային հոգիին
վերապահուած հաճոյքներէն մեծագոյնը,
եւ այն մտածումը՝ թէ անով պիտի կա-
րենայ նպաստել իր երկրին վարկին, շատ
աւելի քաղցր կը դարձնէ զայն>>:

<<Եթէ գիտութիւնը չունի հայրենիք,
գիտութեան մարդը պարտի հայրենիք մը
ունենալ, եւ անոր պէտք է փոխանցէ այն
բարերար ազդեցութիւնը, որ իր նուա
ճումները կարող են ապահովել աշխար-
հիս վրայ>>:

<<Տիար նախագահ, եթէ թոյլ տրուէր

ինձ վերջացնել ըսելիքս իմաստասիրական
խորհրդածութիւնով մը՝ թելադրուած ձեր

ներկայութենէն աշխատանքի այս սրահին
մէջ, պիտի յայտարարէի՝ թէ այսօր այն-
պէս կը թուի, թէ՝ երկու հակամարտ

ըէնքներ իրարու դէմ կը պայքարին: Մէ-
կը՝ արիւնով ու մահով կը սնի, եւ օրը
օրին մարտական նոր միջոցներ յղանալով

կը ստիպէ որ ժողովուրդները շարունակ

պատրաստ ըլլան կռուի դաշտ նետուելու,
եւ ուրիշ մը՝ խաղաղութեան, աշխատու=

թեան եւ ապահովութեան արգասիքը եւ
որուն միակ նպատակն է ձերբազա-ղող,

տել մարդը զինքը շրջապատող արհաւ
ւիրքներէն>> в

<<Մէկը՝ մի միայն բռնի ուժով կատար-

ուելիք նուաճումներու հետամուտ է,
մինչդեռ միւսը կը ջանայ մարդկային տա=

ռապանքը մեղմացնել: Այս վերջինին հաւ
մար մարդու մը կեանքը գերադասելի է
ամէն տեսակի յաղթանակներու, իսկ միւ-
սը՝ պատրաստ է մարդու մը սնոտի «ցան_

կութիւններուն գոհացում տալու համար,
զոհել հարիւր հազարաւորներու կեանքը:
Այն օրէնքը, որուն գործադիրներն ենք
մենք, կը ջանայ մինչեւ իսկ խողխողումի
արհաւիրքներուն մէջէն դարմանել արիւ-
նով սնող չարիքները, այդ պատերազմաւ

պաշտ օրէնքին>>:

<<Մեր յանձնարարած հականեխիչ մի-
ջոցներով կատարուած վերադարմանում=
ները կրնան հազարաւոր զինուորներու

կեանքը փրկել>>:
<<Այս օրէնքներէն ո՞ր մէկը պիտի յաղ-

թանակէ: Միայն Աստուած գիտէ : Բայց
բան մը կայ՝ որ կարող ենք անվերապահօ-

րէն հաստատել՝ այդ ալ ֆրանսական գի-
տութեան, մարդկային այդ օրէնքին են-

թարկուելով թափած ջանքերն են կեանքը
երկարաձգելու>>:

Հէ՜գ Փաստէօռ, մօտաւորապէս վաթ-
սուն տարիներ անցած են այդ հոգեշունչ
խօսքերէն ի վեր, երկու անգամ աշխարհը

բռնկեցաւ, հրոյ ճարակ դարձաւ, սուգն
ու աւերը մուտ գործեցին ամէն տունէ
ներս, արտասուքի գետերով ողողուեցան
հայրենի անդաստանները, ու տակաւին

մարդիկ չզգաստացան :

Մարդկութիւնը խելայեղ թափով մը կը
շարունակէ զինուիլ, գիտնականները մին-
չեւ իսկ, որոնց աստուած ային կոչումն է
քիչ մը բարիք ու մխիթարութիւն սերմա-

նել, այսօր լքած են քու որդեգրած ուղիդ
ու անցած են պատնէշին միւս կողմը, կը-
տոր մը հացի համար անվրդով լքած են

իրենց միտքն ու հոգին, ու շքեղ տարրա-
լուծարաններու մէջ բազմած՝ իրենց իմա-
ցական կարողութիւնները կը սպառեն ո՛չ
թէ հիւանդութեանց ու թշուառութեան
դէմ մաքառելու համար, այլ քանդիչ ու
կործանարար ոյժերու գեհենական արհաւ

ւիրքները շղթայազերծելու:
Աւա՜ղ, անցած է քրիստոնէատիպ Փաս-

տէօռներու շրջանը, ու կապրինք այնպիսի

օրեր ուր քանդումի եւ կործանումի о=

ըէնքն է որ կը գերակայէ.:
Բայց հակառակ ներկայի տխուր գոյա-

վիճակին, պէտք է յուսալ ու Փաստէօռի
ձայնակցելով բացագանչել՝ թէ վերջ ի
վերջոյ << գիտութիւնն ու խաղաղութիւնը
պիտի յաղթանակեն տգիտութեան եւ պա-
տերազմին, եւ ժողովուրդները իրարհաս-

32 Բազմավէպ

կացողութեան պիտի գան, ո՛չ թէ քանդեւ
լու՝ այլ շինելու համար > :

Ահա այն հոգեպարար ներշնչումի մըթ-
նոլորտը, որուն մէջ կապրէր Փաստէօռ,
իր հաստատութեան բացման փառատօնի
պահուն:

Փաստէօռի այդ օրուան ապրումները
այնպիսի գրաւիչ վեհութիւն մունին, որ
ոչ ժամանակը եւ ոչ ալ անցողակի դէպ-

քերը կարող են նսեմացնել:
Այդ օրը Փաստէօռի սիրտը կը խայտար,

ոչ միայն ի տես այն հոյակապ չէնքին,
ուրկէ յորդառատ մխիթարութիւն պիտի
հոսէր, այլ նաեւ անոր հոգին կը ցնծար,
կանգ առնելով իւրաքանչիւր քարի կտորի
առջեւ, որ ծառայած էր բարիքի այդ տա

ճարին կառուցմանը:
Ինչպէս որ ինք կըսէր անոնցմէ իւրա-

քանչիւրը <<նիւթականացած խորհրդանիշն
էր սրտաբուղխ մտածումի մը եւ առաքի=
նութեան մը>>:

Այդ խորհրդանիշերէն մէկը՝ փոքրիկ
ու երախտագէտ Մէյսթըրի երախտիքովն
ու խնայողութիւններովը քանդակու ած
էր, անոր նուիրած լումաներովը:

Փաստէօո խորապէս զգացուելով այդ
մանուկին ազնիւ զգացումներէն, հետեւ_
եալ կերպով կ՝արտայայտէր իր ուրախու=
թիւնը. <<Այդ սիրելի տղեկը, որ երկար
շաբաթներու ընթացքին ինձ համար շատմը մտահոգութիւններու պատճառ դար-ձաւ՝ սրտիս մէջն է>>:

Փաստէօռ երկար ատեն մասնաւոր շաւհագրգռութիւն մը ցոյց կու տար առաջին
անգամ պատուաստումի ենթարկուած եր=կու երեխաներուն հանդէպ

Ահա՛ 1886-ին Փաստէօռի կողմէ Ժիւբիյի ուղղուած գորովալի մէկ գրութեան
պարունակութիւնը. << Սիրելի Ժիւբից,

1955

ստացած եմ բոլոր նամակներդ, քաջաւ
ռողջութեանդ մասին տուած լուրերդ ինձմեծ հաճոյք կը պատճառեն: Տիկին Փաս-
տէօռ շնորհակալութիւնները կը յայտնէ

քեզի, զինքը յիշած ըլլալուդ համար: Եր-
կուքս, ինչպէս նաեւ տարրալուծարանի
պաշտօնէութիւնը, քեզի կը մաղթենք որմիշտ քաջառողջ ըլլաս, եւ կարելի եղաւ
ծին չափ յառաջադիմես ընթերցանու-
թեան, գրավարժութեան եւ հաշուեգիւ
տութեան մէջ: Գրութիւնդ արդէն աւելի

լաւ է: Բայց մասնաւոր ճիգ թափէ ուղ-
ղադրութիւնդ լաւ սորվելու: Ո՞ր դպրոցը
կերթաս, որմէ՞ դաս կառնես, առանձինն
կաշխատի՞ս կրցածիդ չափ: Ժողէֆ Մէյս-
թըր յաճախ ինձ կը գրէ: Կը տեսնեմ որ
ան տասը տարեկան ըլլալով հանդերձ,

քեզմէ աւելի արագ կը յառաջադիմէ:
Ուստի դուն ալ առաւելագոյն չափով աշ-
խատէ: Մի՛ շատ ժամավաճառ ըլլար ըն-
կերներուդ հետ, եւ միշտ հետեւէ դաս-
տիարակներուդ, հօրդ եւ մօրդ բարի խոր-
հուրդներուն>>:

Այս գրութեան մէջ Փաստէօռի լուսեղ
հոգին է որ կը ցոլանայ ան կը ջանայ որ

հովիւը մինչեւ իսկ աշխատի, մայրենի լեւ
զուն անսխալ գրէ, կրթուի ու արժէքի մը
վերածուի:

Անոր կեանքը ազատելէ ետք, կը, ճգնի
այդ տղեկին խոպան հոգւոյն մէջ լոյսի ու
քաղաքակրթութեան կայծեր արծարծել:

Երեք քառորդ դար շարունակ, բարի
Փաստէօռի հանճարը գիսաւոր աստղի մը
նման սահելով անցաւ գնաց, իր ճամբուն
երկայնքին՝ յոյսի, սիրոյ եւ աշխատանքի
օրհնէնքը սփռելով:

Բժշ. Պ. ՄԻՍԱՔԵԱՆ

(Շարունակելի)

1955

Հետեւեալը ամփոփումն է բժշկուհի Անահիտ

Քեահեայեանի՝ Միլանու Հայ Տան մէջ ըրած բաւ

նախօսութեան: Նկատի առնելով որ արդիական

նիւթ մըն է եւ կրնայ շատերը հետաքրքրել, հաւ

ճոյքով տեղ կու տանք Բազմավէպ-ի սիւներուն

մէջ: Վերոյիշեալ բժշկուհին իր ուսումները իտաւ

լական Համալսարանի մը մէջ ըրած ըլլալով հան-

դերձ, գովելի նախանձախնդրութեամբ իր միտքը

ուզած է արտայայտել հայերէն լեզուով, ինքն իսկ

կատարելով ներկայ ամփոփումը:

Կրաֆոլոճիա բառին արմատը կը կազ-
մեն յունարէն զոյգ բառեր. Կրաֆօ որ կը

նշանակէ գրել, եւ լոկոս գիտութիւն: Բա
ռացի թարգմանութեամբ հայերէն պիտի

ըսուէր Գրի գիտութ-իւն կամ Գրագիտու-

թիւն, որուն բուն իմաստը սակայն, մեր

մէջ վերապահ ուած է գրելու արուեստին

օրէնքները աւանդող գիտութեան: Կը հաւ

մարինք թէ Գրամեկնութիւն բառը նախ_

ընտրելի է իբր հարազատ արտայայտիչ

այս արդի գիտութեան իսկական գաղաւ

փարին:
Արդ գրամեկնութիւնը ընդհանուր առ-

մամբ մարդու մը գիրէն՝ անոր նկարագի-

րը, բնութիւնը, հակումները, հոգեկան

վիճակը ճանչնալու գիտութիւնն է, գի-

տութիւն մը՝ որուն օրէնքները երկար

տարիներու ընթացքին, գիտնականներու

մանրակրկիտ հետազօտութիւններով եւ
փորձերով ճշդուած ու հաստատուած են:

Այս գիտութիւնը նոր չէ. Արիստոտէլ՝

Քրիստոսէ երեք հարիւր տարի առաջ ըսած

է. <<Ինչպէս խօսքը մարդուն հոգին կար-
տայայտէ, գիրն ալ անոր միտքը եւ յղա-
ցումը>>:

Նկատի առնելու է որ Միջին դարուն եւ

անկէ առաջ մարմարիոնի, քարի ու մա-
գաղաթի վրայ գրուած գիրերը խնամքով

փորագրուած զարդագիրեր ըլլալուն՝ չէին
կրնար նկատուիլ իբրեւ արտայայտութիւն
նկարագրի եւ անհատական բնորոշ յատ-
կութիւններու: Այս գիրերը ներկայիս
գործածուած տպագրական գիրերու ձեւն
ունէին, ձեւ մը՝ որ անհատական դրոշմէ

զուրկ է, այնպէս որ այսօր ալ եթէ մէկը
գրութեան մը մէջ իր ինքնութիւնը ծածկել
ուզէ՝ տպագրական գիրերու ձեւը կը գոր-
ծածէ:

Միջին դարուն՝ գիրերուն այս գիտու-
թեան բացակայութիւնը կը համապատաս-

խանէ այդ դարաշրջանի ոգիին, որ տա
կաւին զուրկ էր ո՛ր եւ է անհատականու-

թենէ:
Վերածնունդի շրջանին է որ մէջտեղ

կու դայ անհատականութիւնը, կամ սե-

փական արժէքի յայտաբերումը: Այս է
պատճառը՝ որ արդիական հասկացողու-
թեամբ գրի մասին կարելի է խօսիլ այդ
դարաշրջանին եւ անկէ յետոյ գրուածները
միայն ուսումնասիրելով:

Աւանդական ձեւերէն շեղումը ԺԴ դա-
րէն սկսեալ հետզհետէ կը շեշտուի ԺԵ
դարու ընթացքին :

ԺԵ դարուն ալ տակաւին գրութիւնները
լաճախ կը պահեն զարդանկարի ձեւը,
ծաղկեալ արտայայտութեան հակումով
մը, որուն կը հանդիպինք գեղարուեստի
ու դրականութեան բոլոր ճիւղերուն մէջ:

1600-էն սկսելով որոշապէս ի յայտ կու

գայ գիրերու անհատական դրոշմը, եւ

ճիշտ 1622-ին է որ Քամիլլոյ Պալպոյ ա-
նուն իտալացի բժիշկը գիրք մը հրատաւ
րակած է, որուն մէջ կը պարզէ Գրամեկ-
նութեան առաջին օրէնքները:

Թէպէտեւ այսօր Պալպոյի տեսակէտնե-

րը ներկայ տեսակէտներուն չեն համապաւ
_տասխաներ, սակայն ան մեծ արժանիք

